
ᒣᒣᒋᑲᒋᑫᐏᐣ ᐃᐍ ᐊᓂᔑᓂᓂᐏ ᐁᑿ/ᓇᐣᑕ ᓇᑯᑕᒪᑫᐏᐣ ᒥᓂᑯᓱᐏᓇᐣ ᐁᑿ ᓇᑕᐍᐣᑕᒪᐏᓇᐣ 
ᑭᑐᒋᑲᑌᐸᐣ ᐃᑵᓂᐘᐣ ᐅᒋ 23 ᐊᓂᔑᓂᓂᐏ ᑫᑭᐏᒋ ᐸᑲᒥᐡᑲᑯᐘᒋᐣ ᐃᐍᓂ 
ᐅᐡᒋᑲᑌᓂᑭᐣ ᑫᐱᑎᑫᑕᒧᓂᑭᐣ ᒥᑲᓇᐣ ᐅᑕᔑᑫᐏᓂᐘᐠ᙮ ᐃᒪ ᐃᓀᑫ ᑲᐃᔑᓇᑕᐍᐣᑕᑿᑭᐣ 
ᑭᐘᐸᑕᐦᐃᐍᓇᓂᐘᐣ ᑲᐃᔑ ᐸᐯᔑᑿᐠ

ᑕᔑᑫᐏᐣ ᒋᓇᑿᐠ ᐊᐣᑎ ᑲᐃᔑᐱᒧᑐᐘᐨ/ᑕᑯᓇᒧᐘᐨ ᐊᓂᔑᓂᓂᐏ ᐁᑿ/ᓇᐣᑕ ᓇᑯᑕᒪᑫᐏᐣ 
ᒥᓂᑯᓱᐏᓇᐣ ᐁᑿ ᓇᑕᐍᐣᑕᒪᐏᓇᐣ ᒥᓇ ᐃᔑᐱᒪᑎᓱᐏᐣ ᑐᑕᒧᐏᓇᐣ, ᒥᓇᑲᔦ, ᐊᐣᑎ ᑫᑭᐏᒋ 
ᐱᑎᑫᓭᑵᐣ ᒥᑲᓇ ᐃᒪ ᑕᔑᑫᐏᓂᐠ᙮

ᐊᓂᔑᓂᓂᐏ ᐁᑿ /ᓇᐣᑕ ᓇᑯᑕᒪᑫᐏᐣ 
ᒥᓂᑯᓱᐏᓇᐣ ᐁᑿ ᓇᑕᐍᐣᑕᒪᐏᓇᐣ
ᐸᔭᑌᐃᑭᑐᐏᓂᐠ ᐏᑕᒪᑫᐏᐣ

ᐁᐏᒋ ᐅᑯᒪᐏᐣᑕᑿᐠ ᐃᐍ ᐅᒋ 
ᐊᓂᔑᓂᓂᐏ ᑭᑫᐣᑕᒪᐏᐣ ᒪᒪᐤ 
ᓇᑯᑕᒪᑫᐏᓇᐣ, ᐅᐍ ᐱᒧᒋᑫᐏᐣ 
ᐅᒋ ᐃᓯᓭ ᑕᔑᑫᐏᓇᐣ ᒋᐏᒋ 
ᐊᐸᒋᑐᐘᐨ ᐏᑕᒪᑫᐏᓇᐣ ᓄᑯᒼ, 
ᐅᑕᓇᐠ ᐁᑿ ᐃᔑᐱᒪᑎᓱᐏᓂᐠ 
ᐊᐦᑭᐠ ᒥᓇ ᐊᐸᒋᑕᐏᓇᐣ 
ᐊᐸᑕᑭᐣ᙮  ᑕᐃᓯᓭ ᒋᐏᒋᑢᓂᐘᐠ 
ᒪᐘᒋᐦᐃᑐᐏᓂᐠ, ᒪᒪᔭᒼ ᑫᑯᓇᐣ 
ᑫᑕᔑᒋᑲᑌᑭᐣ, ᒪᒪᑕᐘᐱᑯ 
ᐏᑕᒪᑫᐏᓇᐣ, ᐁᑿ ᒪᓯᓇᐦᐃᑫᐏᓇᐣ 
ᓇᐱᑲᓇᐘᐸᒋᑲᑌᑭᐣ᙮

ᐅᐍ ᐊᓂᔑᓂᓂᐏ ᑭᑫᐣᑕᒪᐏᐣ 
ᐱᓄᒋᑫᐏᐣ:

ᑕᔑᑫᐏᓇᐣ ᑭᓇᑐᒪᑲᓄᐘᐠ ᒋᒪᒪᐤ 
ᐏᑕᒧᐘᐨ ᐅᑭᑫᐣᑕᒪᐏᓂᐘ 
ᐃᐍᓂ ᐊᐦᑭᓂ ᑲᐃᔑ ᐊᐸᒋᑐᐘᐨ, 
ᐃᔑᐱᒪᑎᓱᐏᐣ ᑐᑕᒧᐏᓇᐣ, 
ᐁᑿ ᑲᐃᔑ ᑭᒋᓀᐣᑕᑿᑭᐣ 
ᑫᑯᓇᐣ ᒋᓇᐱᑲᓇᐘᐸᒋᑲᑌᑭᐣ 
ᓂᐡᑕᒼ ᑲᑭᐏᓇᓯᓇᐦᐃᑲᑌᑿᐸᐣ 
ᐏᑕᒪᑫᓯᓇᐦᐃᑫᐏᓇᐣ, 
ᑿᔭᑎᓂᑲᑌᑭᐣ ᓇᑵᐍᐡᒋᑫᐏᓇᐣᒼ 
ᐁᑿ ᐏᒋᑢᓂᐘᐠ ᐃᒪ ᒪᔭᒼ 
ᐃᔑᑲᓇᐘᐸᒋᑫᐏᓂᐠ, 
ᒪᒪᑕᐘᐱᑯ ᐏᑕᒪᑫᐏᓂᐠ, ᐁᑿ 
ᒪᐘᒋᐦᐃᑐᐏᓂᐠ᙮ 

ᑕᔑᑕᒪᑐᐏᓇᐣ ᐁᑿ ᐏᒋᑢᐏᓇᐣ 
ᐱᒧᒋᑫᐏᓂᐠ:

ᐅᑕᓇᐠ ᐁᑿ ᐃᔑᐱᒪᑎᓱᐏᓂᐠ 
ᐏᑕᒪᑫᐏᓇᐣ ᒥᓯᐍ ᐱᑯ 
ᑲᐏᒋᓭᑭᐣ᙮1 ᑲᑭᑕᔑᒋᑲᑌᑭᐣ 
ᐃᑵᓂᐘᐣ ᐊᓂᔑᓂᓂᐏ ᐊᐦᑭ ᐁᑿ 
ᐊᐸᒋᑕᐏᓇᐣ, ᐃᔑᐱᒪᑎᓱᐏᐣ 
ᑭᒋᓀᐣᑕᒪᐏᓇᐣ, ᒥᓂᑯᓱᐏᓇᐣ 
ᒥᓇ ᒋᑫᐣᑕᒪᐏᓇᐣ, ᐅᑕᓇᐠ ᑲᑭᐱ 
ᐃᓯᓭᑭᐸᐣ, ᐁᑿ ᐱᒥᓇᑲᑐᓂᑫᐏᐣ 
ᒥᓇ ᐅᓇᐦᒋᑫᐏᓂᐠ ᑭᑭᓄᓂᐍᐏᐣ᙮  
ᑭᔭᐱᐨ ᐏᑕᒪᑫᐏᓇᐣ, ᐃᓇᐱᐣ ᐃᒪ 
ᐱᐠᓯᐱᐦᐃᑲᓂᐠ 4.3.4 of ᐃᐍ 
ᐊᔑᑕᓯᓇᐦᐃᑫᐏᐣ O᙮ 

ᒪᓯᓇᐦᐃᑫᐏᓇᐣ ᑲᓇᐱᑲᓇᐘᐸᒋᑲᑌᑭᐣ:

1 ᑭᐡᐱᐣ ᐁᑲ ᐏᑕᒪᑫᐏᐣ ᑲᐏᒋ ᑿᔭᑎᓂᑲᑌᑵᐣ ᑕᔑᑫᐏᐣᓂᐠ,ᒥᓯᐍ ᐱᑯ ᑭᐏᒋ ᐊᐸᑕᓄᐣ ᐏᐅᑕᒪᑫᐏᓇᐣ᙮ 

ᐁᑮᐅᔑᐲᐦᐃᑲᑌᐠ ᑲᒐᑯᓯᐨ ᑮᓯᐢ 2026

ᐅᑵᓂᐘᐣ ᐏᑕᒪᑫᐏᓇᐣ ᑭᔭᐸᑕᓄᐣ ᒋᐏᒋᑲᑌᐠ ᐃᐍ ᑕᔑᑫᐏᐣ ᒣᒣᒋᑲᒋᑫᐏᐣ:

ᐃᓂᓂᐘᐠ - ᐊᓂᔑᓂᓂᐏ ᐁᑿ /ᓇᐣᑕ ᓇᑯᑕᒪᑫᐏᐣ ᒥᓂᑯᓱᐏᓇᐣ ᐁᑿ ᓇᑕᐍᐣᑕᒪᐏᓇᐣ

ᒣᑿᐨ ᑲᐃᔑᐍᐸᑭᐣ
ᑲᒷᔦ ᐱᒥᐘᐸᒥᑎᐘᐨ ᐃᑵᓂᐘᐣ ᐍᒥᐦᑎᑯᔑᐘᐣ, ᐅᒪ ᐃᓀᑫ ᐊᔕ ᑭᐍᑎᓄᐠ ᐅᐣᑌᕑᐃᔪ ᐅᑭᑕᓇᐱᑕᓇᐘ ᐊᐦᑭᓂ ᐊᓂᔑᓇᐯᐠ 
ᐁᑿ ᐅᒪᐡᑭᑯᐠ ᐊᐏᔭᐠ᙮ ᐊᓂᔑᓇᐯᐠ ᐅᒪ ᐃᓀᑫ ᐅᐣᑌᕑᐃᔪ ᑭᔑ ᑭᑫᓂᒪᑲᓄᐘᐠ ᑭᐍᑎᓄᐠ ᐊᓂᔑᓇᐯᐠ᙮ ᐅᒪᐡᑭᑯᐘᐠ ᐅᒪ ᐃᓀᑫ 
ᑭᔑᑭᑫᓂᒪᑲᓄᐘᐠ ᑕᐱᐡᑯᐨ ᐅᒪᐡᑭᑯᐘᐠ᙮

ᑭᐍᑎᓄᐠ ᐊᓂᔑᓇᐯᐠ ᑭᔑᐱᒪᑎᓯᐘᐠ ᑕᐱᐡᑯᐨ ᓂᑯᑢᓱ ᑲᐃᔑᐱᒥᐊᒋᓭᐠ 
ᐊᑿᒋᐠ ᑲᐃᔑᐍᐸᐠ ᐃᔑᐱᒪᑎᓱᐏᓂᐠ ᑕᐦᓱᔭᐦᑭ ᐊᒥᐍᓂ ᑲᐱᒥᐣᔕᐦᐊᒧᐘᐨ, 
ᐱᑿᑕᐦᑭᐠ ᑐᑕᒧᐏᓇᐣ ᐃᔑᐱᒪᑎᓱᐏᓂᐠ ᐁᑭᓇᑕᐍᐣᒋᑫᐘᐨ, ᓄᒋᑭᓄᓭᐍᐘᐨ, 
ᑲᓂᐦᑕᐏᑿᑭᐣ ᒪᐘᑐᓂᑫᐏᓇᐣ, ᐁᑿ ᐁᐸᐸᒥᐡᑲᐘᐨ ᑌᑎᐸᐦᐃ ᐱᑿᑕᐦᑭᐠ᙮ ᐃᓯᐍ 
ᐱᑯ ᐊᐦᑭᓂ ᑲᑭᔑᐘᐸᑕᒧᐘᐨ ᑭᓇᑿᓂᓂ ᑲᓇᑌᐣᑕᒪᐏᐣ, ᑲᑭᐍᒥᓂᑯᓱᐏᓇᐣ, 
ᐁᑿ ᐘᑯᑕᒪᐏᐣ ᐃᐍ ᐊᐦᑭ ᐁᑿ ᑲᑭᓇ ᐱᒪᑎᓱᐏᓇᐣ᙮ ᐅᑯᒪᐏᐣ ᑭᐏᒋᓭ ᐃᒪ 
ᑎᐯᐣᒋᑫᐏᓂᐠ ᓇᐣᑕ ᐘᑯᒥᐍᐏᐣ ᐱᒧᒋᑫᐏᓂᐠ ᐁᑿ ᐁᑭᑭᓄᓂᐍᒪᑲᐠ ᐃᐍ 
ᑲᒪᒪᐤ ᓇᑯᒋᑲᑌᑭᐣ ᐅᓀᐣᑕᒪᐏᓇᐣ᙮ ᑭᑫᐣᑕᒪᐏᓇᐣ ᒥᓯᐍ ᑭᐏᒋᓭ ᐁᑿ ᐃᒪ 
ᐃᔑᑭᔑᐍᐏᓂᐠ ᐁᑭᐏᒋᒪᑲᐠ, ᑲᓇᒋ ᑐᑕᒧᐏᓇᐣ, ᐊᑎᓱᑫᐏᓇᐣ, ᐁᑿ ᑫᒍᐍ ᐱᑯ 
ᐃᓯᓭᐏᓇᐣ ᐃᒪ ᐱᑿᑕᐦᑭᐠ᙮ ᐅᑕᓇᐳᓂᐘᐠ ᐅᑐᑕᒧᓂᐘᐣ ᑭᐏᒋ ᓇᑿᓂᓂ 
ᐱᑿᑕᐦᑭᐠ ᐅᓇᑯᓂᑫᐏᓇᐣ ᐁᑿ ᑿᔭᑿᑎᓱᐏᓂᐠ ᑲᓇᐘᐸᒥᑯᓱᐏᓇᐣ ᐊᐍ ᐅᒋ 
ᑭᔐᒪᓂᑐ᙮

ᐅᒪᐡᑭᑯᐘᐠ ᑲᔦ ᑭᔑᐱᒪᑎᔁᐠ ᓂᑯᑢᔁ ᑲᔭᒋᓭᐠ ᐊᑿᒋᐠ ᑲᐃᔑᐍᐸᐠ ᐯᔑᑿ 
ᑲᐱᒥᔭᐦᑭᐘᐠ, ᑲᔭᓂᔑ ᐊᔭᒋᓭᓂᐠ ᐊᑿᒋᐠ ᑲᐃᔑᐍᐸᐠ ᑭᔭᓂᔑ ᐊᔭᒋᐡᑲᐘᐠ 
ᑲᓇᑕᐍᐣᒋᑫᐘᐨ, ᑲᓄᒋᑭᓄᔐᐍᐘᐨ, ᑲᒪᒧᔕᑭᓇᒧᐘᐨ ᑲᓂᐦᑕᐏᑿᓂᑭᐣ ᑫᑯᓇᐣ, 
ᐁᑿ ᑎᐯᐣᒋᑫᐏᓂᐠ ᐱᒥᐡᑲᐏᓂᐠ᙮ ᐃᓯᐍ ᐱᑯ ᐊᐦᑭᐠ ᑲᑭᔑ ᐘᐸᑕᒧᐘᐨ, ᑐᑲᐣ 
ᐊᓂᔑᓇᐯᐠ, ᑭᓇᑿᓂᓂ ᑲᐃᔑ ᐘᑯᒥᑐᒪᑲᓂᓂᑭᐣ ᐅᑲᓇᐘᐸᒥᑯᓱᓂᐘᐣ 
ᐃᐍᓂ ᐅᒋ ᐊᐦᑭᓂ, ᓂᐱᓂ, ᐁᑿ ᑲᐃᓇ ᐱᒪᑎᓱᐏᓇᐣ, ᐁᑿ ᐅᑯᒷᐃᓇᐠ 
ᐅᐱᒧᒋᑫᐏᓂᐘᐣ ᐃᒪ ᑭᐏᒋᓭᓂ ᐅᐘᑯᒥᐍᐏᓂᐘᐠ ᐁᑿ ᒪᒪᐤ ᓇᑯᑕᒪᑫᐏᓂᐘᐠ᙮ 
ᐅᑭᑫᐣᑕᒪᐏᓂᐘᐠ ᐱᒧᒋᑫᐏᓇᐣ ᐃᔑᑭᔑᐍᐏᓂᐠ ᑭᐏᒋᓭᓂ, ᐊᑎᓱᑫᐏᓇᐣ, 
ᑲᓇᒋ ᑐᑕᒧᐏᓇᐣ, ᐁᑿ ᐱᑿᑕᐦᑭᐠ ᑭᑫᐣᑕᒪᐏᓇᐣ, ᐁᑿ ᑲᐃᔑ ᐅᑕᐱᐏᓂᐘᐨ 
ᐅᑐᑕᒧᓂᐘᐣ ᑭᐏᒋ ᓇᑿᓂᓂ ᑲᐃᔑ ᑭᒋᐃᓀᓂᒪᐘᐨ ᑭᔐᒪᓂᑐᐣ᙮

ᑲᑭᒋᓀᐣᑕᑿᑭᐣ ᑫᑯᓇᐣ (ᑫᑯᓇᐣ ᐃᒪ ᐱᑿᑕᐦᑭᐠ ᑫᑭᐏᒋ ᐸᑲᒥᐡᑲᑫᒪᑲᐠ ᐃᐍ ᑕᔑᑫᐏᓂᐠ ᐱᑎᑫᑕᒧᐠ ᒥᑲᓇ) ᐃᐍ ᒣᒣᒋᑲᒋᑲᑌᐠ 
ᐊᓂᔑᓂᓂᐏ ᐁᑿ/ᓇᐣᑕ ᓇᑯᑕᒪᑫᐏᐣ ᒥᓂᑯᓱᐏᓇᐣ ᐁᑿ ᓇᑕᐍᐣᑕᒪᐏᓇᐣ ᐃᐍ ᐅᒋ ᑕᔑᑫᐏᓂᐠ ᑲᐱᑎᑫᑕᒧᐠ ᒥᑲᓇ ᐊᔑᐨ:

ᑲᐃᔑ ᐸᐯᔑᑿᐠ ᑕᔑᑫᐏᐣ ᑭᒥᓇᑲᓄᐘᐠ ᑲᔭᐦᑯᑲᓇᐍᐣᑕᑿᓂᓂᐠ, ᒪᔭᒼ ᑕᔑᑫᐏᐣ ᐏᑕᒪᑫᐘᓯᓇᐦᐃᑫᐏᐣ ᐁᑕᔑᒋᑲᑌᐠ ᒣᑿᐨ 
ᑲᐃᔑᐍᐸᐠ ᐃᒪ (ᑐᑲᐣ, ᐅᑕᓇᐠ, ᐃᔑᑭᔑᐍᐏᐣ, ᐅᑯᒪᐏᐣ, ᐃᔑᐱᒪᑎᓱᐏᐣ ᑐᑕᒧᐏᓇᐣ, ᐁᑿ ᒣᑿᐨ ᑲᐃᓇᐸᑕᐠ ᐊᐦᑭ, ᐃᐍ ᑲᔦ 
ᐣᓇᑕᐍᐣᒋᑫᐏᐣ, ᓄᒋᑭᓄᔐᐏᐣ, ᑲᓂᐦᑕᐏᑿᑭᐣ ᒪᒧᔕᑭᓂᑫᐏᓇᐣ, ᐸᐸᒥᐡᑲᐏᐣ, ᑕᓇᐱᐏᓇᐣ, ᐁᑿ ᐃᔑᐱᒪᑎᓱᐏᓂᐠ ᑲᑭᒋᓀᐣᑕᑿᑭᐣ 
ᐃᔕᐏᓇᐣ) ᐁᑿ

ᑕᔑᑫᐏᓂᐠ ᐱᑎᑫᑕᒧᐠ ᒥᑲᓇ ᑫᑭᐏᒋ ᐃᔑ ᐸᑲᒥᐡᑲᑫᒪᑲᐠ᙮ ᒥᓴᐘᐨ ᐅᑵᓂᐘᐣ ᒪᒪᔭᒼ ᐏᑕᒪᑫᐘᓯᓇᐦᐃᑫᐏᓇᐣ ᐸᑭᑎᓂᑲᑌᑭᐣ 
ᐃᒪ ᐅᓇᐸᒋᑫᐏᓂᐠ ᑫᐏᒋ ᐏᒋᐦᐃᐍᓭᐠ ᐃᒪ ᒣᒣᒋᑲᒋᑫᐏᓂᐠ ᑲᐃᔑ ᐱᒥᓭᐠ, ᑲᐏᐣ ᒋᐘᐸᑕᐦᐃᐍᓇᓂᐘᐠ ᒥᓯᐍ ᐊᐣᑎ ᐱᑯ ᐅᓴᒼ 
ᐁᑕᔑᒋᑫᒪᑲᐠ ᑫᑯᓇᐣ ᒪᐘᐨ ᑲᒪᓇᑌᐣᑕᑿᑭᐣ ᐏᑕᒪᑫᐏᓇᐣ᙮

ᑫᑭᔑ ᐊᒋᒋᑲᑌᑭᐸᐣ ᐱᑎᑫᑕᒧᒋᑫᐏᐣ, ᑕᑿᓂᑵᐣ ᐁᑿ 
ᒥᓄᐘᔑᓂᑵᐣ ᐊᐸᒋᑕᐏᓇᐣ, ᐁᑿ ᐘᓇᒋᑫᒪᑲᓂᑵᐣ ᓇᐣᑕ 
ᐘᓂᒋᑲᑌᑵᐣ ᑲᐏᔑᑐᒋᑲᑌᑭᐸᐣ ᐁᑿ ᐃᒪ ᐃᓀᑫ ᐱᑯ᙮

ᐊᓂᔑᓂᓂᐏ ᒣᑿᐨ ᑲᔭᐸᑕᑭᐣ ᐱᑿᑕᐦᑭᐣ ᐁᑿ 
ᐊᐸᒋᑕᐏᓇᐣ ᐅᑕᓇᐠ ᑲᑭᐱ ᐃᓇᐸᒋᒋᑲᑌᑭᐸᐣ:

ᒋᔭᒋᓭᐠ ᑲᐃᓯᓭᓇᓂᐘᐠ ᐃᒪ ᐃᔕᓂᐘᐠ ᐱᑿᑕᐦᑭᐠ, ᑲᐃᔑ 
ᒥᒋᑯᓂᑫᒪᑲᐠ ᐱᑿᑕᐦᑭ, ᐱᒥᑐᒋᑲᑌᐠ ᐁᑿ ᔕᐳᒥᑵᓇᓂᐘᐠ 
ᐃᔑᐱᒪᑎᓱᐏᐣ ᑐᑕᒧᐏᓇᐣ, ᐁᑿ ᑲᐡᑭᒋᑲᑌᐠ ᒋᔭᐸᑕᐠ 
ᐅᑯᒪᐏᐣ ᐁᑿ ᐅᑕᓇᐳᐠ ᐅᒥᓂᑯᓱᓂᐘᐣ᙮

ᐃᔑᐱᒪᑎᓱᐏᐣ ᒋᐱᒥᐡᑲᒪᑲᐠ ᐁᑿ ᒥᓄᓭᐏᐣ ᑲᔦ:

ᐊᐦᐱ ᐍᒥᐦᑎᑯᔑᐘᐠ ᑲᑭᐱᑕᑯᔑᓂᐘᐨ ᒣᑿ ᓂᔁᓱᔕᑊ ᒥᑕᓱᒥᑕᐣ ᑲᑭᐱᒥᔭᐦᑭᐘᑭᐸᐣ, ᐊᓂᔑᓂᓂᐏ ᐱᒪᑎᓱᐏᓇᐣ ᑭᑭᒋᐘᓇᓭᐘᐣ᙮ 
ᑲᑭᐱᒥᒥᔕᐠ ᒪᓇᐦᑌᐏᐣ ᐁᑿ ᑲᑭᐏᓇᐦᑌᑭᐣ ᐦᐊᐟᓴᐣᐢ ᐯ ᐊᑕᐏᑲᒥᑯᐣ ᑭᐏᒋ ᐊᒋᒋᑫᒪᑲᐣ ᑭᓌᑲᐡ ᐸᐸᒥᐡᑲᐏᐣ ᐁᑿ ᒪᒼᓯᐦᑯᑐᓂᑫᐏᐣ 
ᑲᑭᔑᓇᑿᑭᐸᐣ᙮ ᒥᓴᐘᐨ ᒪᒥᐡᑯᑐᓂᑫᐏᐣ ᐁᑭᐱᒋᑲᑌᑭᐣ ᐅᐡᑭ ᑫᑯᓇᐣ, ᐊᒥ ᔕᑯᐨ ᐁᑭᐤᒋ ᐃᓯᓭᐠ ᐁᑭ ᐅᓴᒥ ᒪᓇᑌᐦᓇᓂᐘᐠ ᐁᑭᐤᒋ 
ᐊᒍᓭᐠ ᑲᑕᓯᐘᐸᐣ ᐊᐏᔭᔑᐠ᙮  ᑕᔑᑫᐏᓇᐣ ᑭᔭᓂᒥᓭᐘᐣ, ᐁᑭᐸᐸᐘᓂᓇᐃᐘᐠ ᐁᑿ ᐁᑭᐊᑯᓯᓇᓂᐘᐠ ᐸᑲᐣ ᐊᐦᑭᐠ ᐁᑭᐏᑎᓂᑲᑌᑭᐣ 
ᐃᑵᓂᐘᐣ᙮ ᐁᑿ ᑲᔦ ᒣᑿᐨ, ᐊᔭᒥᐦᐁᐏᑯᒪᐠ ᐅᑭᓇᑲᓇᐘᐣ ᐃᔑᐱᒪᑎᓱᐏᓂᐠ ᐁᑿ ᑲᔭᐡ ᐊᓂᔑᓂᓂᐏ ᐊᒐᑯᐏᓂᐠ ᑐᑕᒧᐏᓇᐣ᙮

ᒣᑿᐨ ᐅᐍ ᑲᑭᐱᒥᓭᑭᐸᐣ, ᐏᓴᑯᑌᐏᓂᐘᐠ ᑭᔭᓂ ᐅᒋᓇᓇᑯᓯᐘᐠ ᑫᐏᓇᐘ ᐃᒪ ᐅᒋ ᑲᑭᐏᒋ ᐏᒋᐏᑎᐘᐨ ᐍᒥᐦᑎᑯᔑᐘᐠ ᐁᑿ 
ᐊᓂᔑᓂᓂᐏ ᐃᑵᐘᐠ᙮ ᐃᒪ ᑭᒋ ᐱᒥᐡᑲᐏᓂᐠ, ᐏᓴᑯᑌᐏ ᑕᔑᑫᐏᓇᐣ ᐅᑭᐅᓇᐦᑐᓇᐘᐣ ᐏᓇᐘ ᑎᐱᓇᐍ ᐅᑎᔑᐱᒪᑎᓱᓂᐘᐣ, 
ᐅᑎᔑᑭᔑᐍᐏᓂᐘ, ᐁᑿ ᐅᑯᒪᐏᓇᐠ ᑲᐃᔑᑭᑫᓂᒥᑎᓯᐘᐨ᙮ ᒥᓴᐘᐨ ᑭᓌᑲᐡ ᐊᔕ ᐅᒪ ᐁᑕᓀᐣᑕᑯᓯᐘᐨ, ᐏᓴᑯᑌᐏᓂᐘᐠ ᓇᑫ 
ᑭᐊᓀᓂᒪᑲᓄᐘᐠ ᒥᓇ ᐁᑲ ᑌᐻ ᐁᑭᐏᒋ ᓂᐦᐢᑕᐏᓇᐘᑲᓄᐘᐨ ᐅᒪ ᑲᓀᑎᔭᐣ ᐅᓇᑯᓂᑫᐏᓂᐠ ᐸᓂᒪ ᐊᐦᐱ ᑲᔭᓂᐡᑿᓭᐠ ᓂᔑᑕᓇ 
ᒥᑕᓱᒥᑕᐣ ᑲᑭᐱᒥᔭᐦᑭᐘᑭᐸᐣ᙮

ᐍᒥᐦᑎᑯᔑᐏ ᑎᐯᓂᒧᐍᐏᐣ ᐅᓇᐦᒋᑫᐏᓇᐣ ᐁᑿ ᐅᓇᐦᑯᓂᑫᐏᓇᐣ ᑭᔭᓂ ᓇᑭᓭᐘᐣ ᐁᓇᑲᓂᑲᑌᑭᐣ ᐊᓂᔑᓂᓂᐏ 
ᓂᐦᐢᑕᐏᓇᑯᓱᐏᓂᐠ ᐁᑿ ᑭᔭᒋᓭ ᑕᐦᓱᑭᔑᑲ ᐱᒪᑎᓱᐏᐣ᙮  ᐅᓇᑯᓂᑫᐏᓇᐣ ᑐᑲᐣ ᑭᒋ ᐅᑯᒪᑵ ᐊᐦᑭᐣ ᑲᑲᓇᐍᐣᑕᑿᑭᐣ ᐅᓇᑯᓂᑫᐏᐣ, 
ᑲᔭᓂ ᐍᒥᐦᑎᑯᔑᐘᑎᓯᓇᓂᐘᐠ ᐅᓇᑯᓂᑫᐏᐣ, ᑲᔭᓂ ᑎᐯᐣᑕᑯᓯᓇᓂᐘᐠ ᐅᓇᑯᓂᑫᐏᐣ, ᐁᑿ  ᐃᐣᑎᔭᐣ ᐅᓇᑯᓂᑫᐏᐣ ᐯᔑᑯ 
ᐅᑯᒪᐏᐣ ᑲᑎᐯᐣᒋᑫᒪᑲᐠ ᐃᐍ ᐃᔑᑭᑫᓂᒥᑎᓱᐏᓂᐠ, ᐅᑯᒪᐏᓇᐠ, ᐊᐦᑭᐠ, ᑭᑭᓄᐦᐊᒪᑫᐏᓂᐠ, ᐁᑿ ᐊᐸᒋᑕᐏᓇᐣ᙮  ᐅᑵᓂᐘᐣ 
ᐅᓇᑯᓂᑫᐏᓇᐣ ᑭᐘᓇᒋᑫᒪᑲᓄᐣ ᐅᑯᒪᐏᓇᐠ ᐱᒧᒋᑫᐏᓇᐣ, ᑲᓇᑲᓂᑫᒪᑲᑭᐣ ᐃᔑᐱᒪᑎᓱᐏᓂᐠ ᑐᑕᒧᐏᓇᐣ, ᐁᑿ ᐁᑭᓂᑲᑌᓂᑲᑌᑭᐣ 
ᑌᐻ ᐅᓇᑯᓂᑫᐏᓂᐠ ᑲᐃᔑ ᐘᐸᒥᑯᓯᐘᐸᐣ ᐊᐏᔭᐠ, ᐃᑵᓂᐘᐠ ᒪᐘᐨ ᐃᑵᐘᐠ᙮ ᐅᑭᓇᑲᓇᐘᐣ ᑲᔦ ᐸᐸᒥᐡᑲᐏᓂᓂ ᐁᑿ 
ᐊᓄᐦᑭᐏᑌᐱᓂᑫᐏᓇᐣ ᒣᑿᐨ ᐁᐱᒥᓭᑐᐘᐨ ᒋᒪᒪᐏᓇᑲᓄᐘᐨ ᑲᑭᓇ ᐊᐏᔭᐠ ᐃᒪ ᐍᒥᐦᑎᑯᔑᐏᐱᒪᑎᓱᐏᓂᐠ᙮ ᓇᑯᑕᒪᑫᐏᓇᐣ, ᑲᔦ 
ᓇᑯᑕᒪᑫᐏᐣ ᐊᑭᑕᓱᐣ 9 ᐁᑿ ᕑᐊᐱᐣᓴᐣ ᓱᐱᕑᐃᔨᕑ ᓇᑯᑕᒪᑫᐏᐣ, ᐊᐘᓯᒣ ᑭᐏᒋ ᐊᒋᓭ ᐊᐦᑭᐠ ᑕᔑᑫᐏᓂᐠ, ᐁᑭᐸᐸᑭᓯᑭᐣ ᒋᓇᑿᑭᐣ 
ᐃᑵᓂᐘᐣ ᑲᑭᐃᑭᑎᓇᓂᐘᑭᐸᐣ ᐊᔑᑕᒪᐏᓇᐣ ᒣᑿᐨ ᑲᑭᑕᔑᑕᒪᑎᓇᓂᐘᑭᐸᐣ ᐁᑿ ᐁᑲ ᐁᑭᐏᒋ ᐊᔑᑎᓂᑲᑌᑭᐣ ᐏᓴᑯᑌᐏ 
ᑕᔑᑫᐏᓇᐣ ᑕᔑᑫᐏᓇᐣ ᒥᑐᓂ᙮

ᒥᑕᓱᔭᐦᑭᐣ ᑲᑭᔭᓂ ᐸᐱᒥᓭᑭᐣ, ᐅᑯᒪᐏᐣ ᑐᑕᒧᐏᓇᐣ ᐊᐘᔑᒣ ᑭᐏᒋ ᐊᒋᓭ ᐊᐦᑭ ᐁᑿ ᐁᑭᐸᑲᒥᐡᑲᑯᐘᐨ ᐊᓂᔑᓂᓂᐘᐠ 
ᐅᑎᔑᐱᒪᑎᓱᓂᐘᐣ ᐃᒪ ᑭᒋ ᐊᒋᓂᐱᑫᐏᓇᐣ, ᐃᐡᑯᓂᑲᓇᐣ ᑲᑭᐏᓇᐦᑌᑭᐣ, ᑲᐯᔑᐏ ᐃᐡᑯᓄᑲᒥᑯᐣ, ᐁᑿ ᓂᑯᐘᓱᒥᑕᓇ 
ᑲᑭᔭᐦᑭᐘᑭᐸᐣ ᒣᑿᐨ ᑲᑭᐘᐏᑕᐱᓇᑲᓄᐘᐨ ᐊᓂᔑᓂᓂᐏ ᐊᐘᔑᔕᐠ᙮ ᒣᑿᐨ ᐅᓇᑯᓂᑫᐏᓂᐠ ᐁᑿ ᐅᓇᐦᒋᑫᐏᓂᐠ ᑲᐅᐡᒋᑲᑌᑭᐣ 
ᑲᔭᓂᐡᑿᓭᑭᐸᐣ ᓂᔑᑕᓇ ᒥᑕᓱᒥᑕᐣ ᑲᑭᐱᒥᐊᐦᑭᐘᑭᐸᐣ, ᐊᔑᐨ ᑲᔦ ᐅᑯᒪᐏᓇᐠ ᐅᓇᑯᓂᑫᐏᐣ 1982 ᐁᑿ ᑲᑭᔭᓂ ᐅᓇᑯᓂᑫᐏᑲᒥᑯᐠ 
ᐅᓇᔑᐘᑌᑭᐣ, ᑭᐏᒋ ᐊᓂᒥᓄᐘᔑᐣ ᐁᑭᔭᓂ ᓂᐡᑕᐏᓂᑲᑌᓂᑭᐣ ᐊᓂᔑᓂᓂᐘᐠ ᐅᒥᓂᑯᓱᓂᐘᐣ, ᐅᑕᓇᐠ ᐁᑿ ᑲᔭᓂ ᐱᒥᓭᑭᐣ 
ᑫᑯᓇᐣ ᐅᒋ ᐊᔭᓂᐦᑯᓭᐘᐣ ᐸᑲᒥᐡᑲᑫᐏᓇᐣ ᐃᒪ ᐃᔑᐱᒪᑎᓱᐏᓂᐠ, ᐃᔑᑭᔑᐍᐏᓂᐠ, ᐅᑯᒪᐏᓇᐠ, ᐱᑿᑕᐦᑭᐏ ᑐᑕᒧᐏᓇᐣ, ᐁᑿ 
ᒥᓄᓭᐏᓇᐣ᙮  ᒥᓴᐘᐨ ᐅᑵᓂᐘᐣ ᑲᑿᑕᑭᐦᐃᐍᐏᓇᐣ ᐁᑿ ᑲᑭᐱ ᐃᓯᓭᑭᐣ, ᐊᓂᔑᓂᓂᐘᐠ ᒥᓯᐍ ᐅᒪ ᐊᐦᑭᐠ ᐅᐱᒥ ᑭᐍᐏᑕᐱᓇᓇᐘ 
ᐅᒥᓂᑯᓱᓂᐘᐣ ᐁᑿ ᐁᑭᐍᓇᐢᑲᒧᐘᐨ ᐅᑎᔑᐱᒪᑎᓱᓂᐘᐣ ᑲᑭᐏᒋᓭᓂᑭᐣ᙮

ᑲᔦᐱᑯ ᐸᑲᒥᐡᑲᑫᐏᓇᐣ ᐁᑿ ᒪᒥᓄᓂᑫᐏᓇᐣ
ᑲᐃᔑ ᐸᐯᔑᑿᐠ ᑲᑲᓇᑌᐣᑕᑿᐠ, ᑕᔑᑫᐏᓂᐠ ᒪᒪᔭᒼ ᐊᓂᔑᓂᓂᐏ ᐁᑿ/ᓇᐣᑕ ᓇᑯᑕᒪᑫᐏᐣ 
ᒥᓂᑯᓱᐏᓇᐣ ᐁᑿ ᓇᑕᐍᐣᑕᒪᐏᓇᐣ: ᐸᑲᒥᐡᑲᑫᐏᓂᐠ ᒣᒣᒋᑲᒋᑫᐏᐣ ᐏᑕᒼᑫᐘᓯᓇᐦᐃᑫᐏᐣ 
ᑭᑲᓇᐘᐸᒋᑫᒪᑲᐣ ᐊᐣ ᐃᐍ ᑲᑭᔑᑲᓇᐘᐸᒋᑲᑌᑭᐸᐣ ᑕᔑᑫᐏᓂᐠ ᐱᑎᑫᑕᒧᒋᑲᑌᐠ ᒥᑲᓇ 
ᐁᑭᔑ ᐸᑲᒥᐡᑲᑫᒪᑲᑭᐣ ᐃᒪ ᐅᒋ ᐊᓂᔑᓂᓂᐏ ᑕᔑᑫᐏᓇᐣ ᑲᐃᔑᓇᑕᐍᐣᑕᒧᐘᐨ ᐃᓀᑫ 
ᐁᔭᔭᓂᐦᑯᓭᓂᑭᐣ ᐃᒪ ᐅᒋ ᑕᔑᑫᐏᓂᐠ ᑲᐱᑎᑫᑕᒧᐠ ᒥᑲᓇ᙮

ᑫᐏᒋ ᓂᐦᓯᑎᒋᑲᑌᐠ ᐊᐣ ᐃᐍ ᑕᔑᑫᐏᓂᐠ ᐱᑎᑫᑕᒧᐠ ᒥᑲᓇ ᑫᑭᐏᒋ ᐸᑲᒥᐡᑲᑫᒪᑲᐠ 
ᐃᒪ ᒥᓂᑯᓱᐏᓂᐠ, ᐅᐍ ᒣᒣᒋᑲᒋᑫᐏᐣ ᑭᓇᐱᑲᓇᐘᐸᒋᑫᒪᑲᐣ ᓇᓇᑲᑕᐘᐸᒋᑫᐏᓂᐠ 
ᐃᒪ ᐊᐏᔭᔑᔕᐠ, ᑭᓄᔐᐠ ᐁᑿ ᑭᓄᔐᐠ ᑲᑕᔑᑫᐘᐨ, ᑲᓂᐦᑕᐏᑿᑭᐣ, ᐸᑭᑕᓇᒧᐏᐣ ᐁᑿ 
ᑲᓄᑕᑿᑭᐣ, ᐘᑭᑕᐦᑲᒥᐠ ᐁᑿ ᐊᓇᒪᐦᑭᐠ ᐱᐱᐣ, ᐃᔑᐱᒪᑎᓱᐏᐣ ᒥᓂᑯᓱᐏᓇᐣ, ᐁᑿ 
ᐱᑿᑕᐦᑭ ᐁᑿ ᐊᐸᒋᑕᐏᓇᐣ᙮ ᐅᑵᓂᐘᐣ ᓇᑲᑕᐘᐸᒋᑫᐏᓇᐣ ᐏᒋᐦᐃᐍᓭ ᒋᐘᐸᒋᑲᑌᐠ 
“ᐸᑲᒥᐡᑲᑫᐏᐣ ᑲᐏᒋ ᐃᓯᓭᐠ,” ᓇᐣᑕ ᐊᐣᑎ ᑕᔑᑫᐏᓂᐠ ᑲᐱᑎᑫᑕᒧᐠ ᒥᑲᓇ ᑐᑕᒧᐏᓇᐣ 
ᑫᑭᐏᒋ ᐊᔭᒋᓭᑭᐣ ᒥᓂᑯᓱᐏᓇᐣ: ᑐᑲᐣ, ᑲᑕᐏᑲᐦᐃᑫᓇᓂᐘᐠ ᒋᐘᓇᒋᑫᒪᑲᐠ ᐃᒪ 
ᐊᐦᑭᐠ ᐅᑕᓇᐠ ᑫᑯᓇᐣ ᑲᑕᔑᑐᒋᑲᑌᑿᐸᐣ ᐊᐦᑯ, ᑲᑕᔑᑫᐘᐸᐣ ᐊᐦᑯ ᐊᐏᔭᔑᔕᐠ 
ᑲᐏᑎᓇᑲᓄᐘᐸᐣ ᐊᐦᑯ ᑫᐏᒋᐱᒪᒋᐦᐅᓇᓂᐘᐠ ᐁᑿ ᐃᔑᐱᒪᑎᓱᐏᓂᐠ ᑐᑕᒧᐏᓇᐣ, 
ᐊᒋᓇ ᒋᔭᒋᓭᑭᐣ ᑫᑭᐏᒋ ᐃᒪ ᐃᔕᓂᐘᐠ ᒣᑿᐨ ᑲᔭᓄᐦᑭᓇᓂᐘᐠ, ᓇᐣᑕ ᒋᔭᒋᓭᐠ ᐃᒪ ᐊᐦᑭᐠ 
ᐱᒪᑎᓯᓇᓂᐘᐠ ᐃᐍ ᐅᒋ ᑲᓱᑭᑕᑿᐠ, ᑲᐸᐡᑭᓀᓇᑿᐠ, ᓇᐣᑕ ᑲᓇᑭᓭᐠ ᐊᐏᔭᐠ ᐃᒪ ᑲᐱᔢᐨ᙮ 

ᑲᐃᔑ ᐸᐯᔑᑿᑭᐣ ᑕᔑᑫᐏᓇᐣ, ᐅᐍ ᒣᒣᒋᑲᒋᑫᐏᐣ ᑭᑲᓇᐘᑊᒋᑫᒪᑲᐣ ᑲᔭᐱᒐᐠ, ᐊᐣ ᒥᓂᑯᐠ ᑫᐱᒥᓭᐠ, ᑲᔭᐱᑌᐣᑕᑿᐠ, ᐁᑿ ᑫᑭᐏᒋ 
ᐊᓂ ᐸᑲᒼᓯᐦᑲᑫᒪᑲᓂᑵᐣ ᐃᐡᑿ ᒪᒥᓄᓂᑫᐏᓇᐣ ᑐᒋᑲᑌᑭᐣ᙮ ᐅᑵᓂᐘᐣ ᑲᔭᓂ ᐸᑲᒥᐡᑲᑫᒪᑲᑭᐣ ᑭᓇᑲᑕᐘᐸᒋᑲᑌᐘᐣ ᒪᒪᐤ 
ᑲᑭᒋᓀᐣᑕᑿᑭᐣ ᑫᑯᓇᐣ: ᒣᑿᐨ ᐊᓂᔑᓂᓂᐏᐘᐠ ᑲᔭᐸᒋᑐᐘᐨ ᐊᐦᑭᓂ ᐁᑿ ᐊᐸᒋᑕᐏᓇᐣ ᐃᐍᓂ ᐅᒋ ᐅᑕᓇᐠ ᐅᑐᑕᒧᓂᐘᐣ 
ᐁᑿ ᐅᑎᔑᐱᒪᑎᓱᓂᐘᐣ ᑲᐱᒥᐃᓯᓭᓂᐠ ᐁᑿ ᐅᒥᓄᓭᐏᓂᐘᐠ ᑲᐃᔑᓇᑿᐠ ᑕᐡ, ᐃᐍ ᑲᔦ ᑲᔭᐱᒋᓭᐠ ᒪᐘᐨ ᐊᓂᒥᓭᐏᐣ ᐁᑿ 
ᑲᓂᑲᓀᑌᐻᔦᐣᒋᑲᑌᐠ ᑫᑯᐣ, ᒪᓯᓇᐦᐃᑲᑌᐘᐣ ᐃᒪ ᑲᐃᔑ ᐸᐯᔑᑿᑭᐣ ᑕᔑᑫᐏᓇᐣ ᑲᑲᓇᑌᐣᑕᑿᑭᐣ ᐊᓂᔑᓂᓂᐏ ᐁᑿ/ᓇᐣᑕ 
ᓇᑯᑕᒪᑫᐏᐣ ᒥᓂᑯᓱᐏᓇᐣ ᐁᑿ ᑲᓇᑕᐍᐣᑕᑿᑭᐣ ᐸᑲᒥᐡᑲᑫᐏᐣ ᒣᒣᒋᑲᒋᑫᐏᐣ ᐏᑕᒪᑫᐘᓯᓇᐦᐃᑫᐏᐣ᙮

ᒪᒥᓄᓂᑫᐏᓂᐠ ᑐᑕᒧᐏᓇᐣ ᑲᑭᑕᔑᒋᑲᑌᑭᐣ ᐃᒪ ᐊᓂᔑᓂᓂᐏ ᐁᑿ/ᓇᐣᑕ ᓇᑯᑕᒪᑫᐏᐣ ᒥᓂᑯᓱᐏᓇᐣ ᐁᑿ ᑲᓇᑕᐍᐣᑕᑿᑭᐣ 
ᐸᑲᒥᐡᑲᑫᐏᐣ ᒣᒣᒋᑲᒋᑫᐏᐣ ᐏᑕᒪᑫᐘᓯᓇᐦᐃᑫᐏᐣ, ᒪᔭᒼ ᐃᔑᑲᓇᐘᐸᒋᑲᑌ ᒋᔭᒍᓂᑲᑌᐠ ᑕᔑᑫᐏᓂᐠ ᑲᐱᑎᑫᑕᒧᒋᑫᓇᓂᐘᐠ 
ᑫᐃᔑ ᐸᑲᒥᐡᑲᑫᒪᑲᐠ ᐃᐍ ᐊᓂᔑᓂᓂᐏ ᐁᑿ/ᓇᐣᑕ ᓇᑯᑕᒪᑫᐏᐣ ᒥᓂᑯᓱᐏᓇᐣ ᐁᑿ ᑲᓇᑕᐍᐣᑕᑿᑭᐣ ᑫᑯᓇᐣ᙮ ᐅᑵᓂᐘᐣ ᐊᔑᐨ: 
ᑿᔭᑎᓂᑲᑌᐠ ᓂᑲᓂᐠ ᒋᐏᑕᒷᑲᓄᐘᐨ ᐊᓂᔑᓂᓂᐘᐠ ᑕᔑᑫᐏᓂᐠ ᐁᑿ ᐅᐘᓂᐦᐃᑫᐠ ᐊᓇᐦᐱ ᐁᑿ ᐊᐣᑎ ᑫᑕᓇᓄᐦᑭᓇᓂᐘᐠ; 
ᒋᔭᓄᐦᑲᑌᐠ ᑫᑯᐣ ᑐᑲᐣ ᑭᐸᐦᐃᑲᑌᐠ ᐸᐡᑭᓀᐳᒋᑫᐏᐣ, ᒋᑕᐱᑕᐏᓂᑲᑌᐠ ᓄᑕᑯᒥᒋᑫᐏᐣ, ᐁᑿ ᒋᐸᒥᒋᑲᑌᑭᐣ ᑲᓂᐦᑕᐏᑿᑭᐣ 
ᑫᑯᓇᐣ ᑫᐏᒋ ᐊᒍᓂᑲᑌᑭᐣ ᑲᔭᒋᓭᑭᐣ ᐸᑭᑕᓇᒧᐏᓂᐠ, ᑲᓄᑕᑯᒥᒋᑫᓇᓂᐘᐠ, ᐁᑿ ᑲᐃᔑ ᐸᔭᑌᓇᑿᐠ ᐘᐸᒋᑫᐏᓇᐣ; ᐁᑿ 
ᑲᐃᔑ ᐱᒼᐸᐣᒋᑲᑌᑭᐣ ᐊᔓᑲᓂᑫᐏᓇᐣ ᐁᑿ ᐊᓯᓂᐠ ᑲᐱᓱᐍᐸᐦᐘᑲᓄᐘᐨ ᐃᒪ ᐊᐦᑭᐠ ᒋᑐᒋᑲᑌᐠ ᑫᐃᔑ ᐊᒍᓂᑲᑌᐠ ᐊᒋᓇ 
ᑲᐘᐘᓇᐦᒋᑫᒪᑲᑭᐣ ᐃᒪ ᐸᐸᒥᐡᑲᐏᓂᐠ ᐁᑿ ᐊᔨᔕᐏᓂᐠ᙮ ᐱᑿᑕᐦᑭᐠ ᑐᑕᒧᐏᓇᐣ ᑐᑲᐣ ᑲᐸᒥᓂᑲᑌᐠ ᑲᐏᒋ ᐸᑭᓴᑲᒥᑭᓭᐠ ᐁᑿ 
ᑲᑲᓇᐍᐣᑕᑿᐠ ᐊᐏᔭᔑᔕᐠ ᑲᑕᔑᑫᐘᐨ ᐏᒋᐦᐃᐍᓭ ᒋᔭᒍᓭᐠ ᑲᐃᔑ ᐊᔭᒋᓭᐘᐨ ᐊᐏᔭᔑᔕᐠ, ᑭᓄᔐᐠ, ᐁᑿ ᑲᓂᐦᑕᐏᑿᑭᐣ ᑫᑯᓇᐣ 
ᒷᔦ ᐊᒋᓭᑭᐣ ᐃᑵᓂᐘᐣ ᑲᐃᔑ ᐸᑲᒥᐡᑲᑫᒪᑲᑭᐣ ᐃᒪ ᒥᓂᑯᓱᐏᓂᐠ᙮  ᒪᒪᐤ, ᐅᑵᓂᐘᐣ ᒪᒥᓄᓂᑫᐏᓇᐣ ᐏᒋᐦᐃᐍᓭᐘᐣ ᑫᐅᒋ ᐊᒍᓭᑭᐣ 
ᐘᓇᒋᑫᐏᓇᐣ ᐃᒪ ᐊᐦᑭᐠ ᑲᐃᔑ ᐊᐸᒋᒋᑲᑌᐠ, ᐃᔑᐱᒪᑎᓱᐏᐣ ᑐᑕᒧᐏᓇᐣ, ᐁᑿ ᒥᓯᐍ ᐱᑯ ᑲᐃᔑᐱᒪᑎᓯᓇᓂᐘᐠ ᐃᒪ ᐱᑿᑕᐦᑭᐠ᙮

ᐊᔭᓂ ᐸᑲᒼᓯᐦᑲᑫᒪᑲᑭᐣ
ᐊᔭᓂ ᐸᑲᒼᓯᐦᑲᑫᒪᑲᑭᐣ -- ᐃᒪ ᐊᓂᔑᓂᓂᐏ ᐱᑿᑕᐦᑭᐠ ᐊᐸᒋᒋᑫᐏᓂᐠ, ᐃᔑᐱᒪᑎᓱᐏᐣ ᑐᑕᒧᐏᓇᐣ, ᐁᑿ ᑲᐡᑭᒋᐊᑌᐠ ᒋᑐᒋᑲᑌᑭᐣ 
ᐊᓂᔑᓂᓂᐏ ᐁᑿ/ᓇᐣᑕ ᓇᑯᑕᒪᑫᐏᐣ ᒥᓂᑯᓱᐏᓇᐣ --- ᐊᒥᑵᓂᐘᐣ ᑭᔭᐱᐨ ᐃᒪ ᑫᑕᑿᑭᐣ ᐃᐡᑿ ᒪᒥᓄᓂᑫᓇᓂᐘᐠ ᑐᒋᑲᑌᑭᐣ᙮  
ᐅᑵᓂᐘᐣ ᑲᐸᑲᒥᐡᑲᑫᒪᑲᑭᐣ ᑕᑭ ᐊᔢᐸᒋᑲᑌᐘᐣ ᒣᑿᐨ ᑲᔭᓄᐦᑭᓇᓂᐘᐠ ᐁᑿ/ᓇᐣᑕ ᑲᐱᒧᒋᑫᓇᓂᐘᐠ ᐁᑿ ᑲᐸᒥᐦᒋᑲᑌᐠ ᐃᐍ 
ᑕᔑᑫᐏᓂᐠ ᑲᐱᑎᑫᑕᒧᐠ ᒥᑲᓇ᙮ ᐸᑲᒥᐡᑲᑫᐏᓇᐣ ᐃᔑᓇᑿᓄᐣ ᑕᐱᐡᑯᐨ ᑲᔭᑊᑕᐠ ᐃᐍ ᑲᐃᓯᓭᐠ ᑫᑯᐣ ᐃᒪ, ᑲᔭᐱᒐᐠ, ᑲᐃᓇᐦᑭᐘᐠ 
ᒥᓂᑯᐠ, ᐊᐣ ᒥᓂᑯᐠ ᑫᐱᒥᓭᐠ, ᐊᐣᑕᔁ ᑫᑐᒋᑲᑌᐠ, ᑫᑭᑭᐍ ᐃᔑᓇᑯᒋᑲᑌᐠ, ᐁᑿ ᑫᑭ ᐃᔑᓇᑿᓂᑵᐣ ᐃᐍ ᒋᑐᒋᑲᑌᐠ᙮  ᑲᔭᓂ 
ᐸᑲᒥᐡᑲᑫᒪᑲᑭᐣ ᑕᑭ ᐅᒋ ᐸᑲᒥᐡᑲᑫᒪᑲᐣ ᑲᐃᔑᐱᒪᑎᓯᓇᓂᐘᐠ ᐃᒪ ᐱᑿᑕᐦᑭᐠ, ᑫᑭᐤᒋ ᑌᐱᓂᑲᑌᐠ ᑲᐏᑕᔑ ᒪᒧᔕᑭᓂᑫᓇᓂᐘᐠ, 
ᐊᐸᒋᑕᐏᓇᐣ ᑫᑕᑿᓂᐘᑵᐣ ᐁᑿ ᒥᓄᓇᑿᓂᑵᐣ, ᐃᔑᐱᒪᑎᓱᐏᐣ ᒋᔭᓂᐱᒥᓭᑵᐣ, ᐁᑿ ᐅᑯᒪᐏᐣ ᓇᐣᑕ ᑲᐅᑕᓇᐱᐏᓂᐨ ᑫᐃᔑ 
ᐊᔑᒋᓭᐘᐨ ᑫᑐᑕᒧᐘᐨ᙮

ᑲᔭᐱᑯ ᑲᔭᓂ ᐸᑲᒥᐡᑲᑫᒪᑲᑭᐣ ᐊᓂᐊᔑᑎᓂᑲᑌᐘᐣ ᐃᒪ ᑲᐃᔑ ᐊᔭᓂᐦᑯᓭᑭᐣ ᐸᑲᒥᐡᑲᑫᐏᓇᐣ ᒣᒣᒋᑲᒋᑫᐏᓇᐣ᙮  ᑲᓂᑲᓂᐘᐸᒋᑲᑌᐠ 
ᑫᔭᐱᒋ ᐊᓂᒥᓭᑵᐣ ᐸᑭ ᐁᐦᑕ ᐁᑿ ᓇᐣᑕ ᒪᐘᐨ ᒥᐡᑕᐦᐃ ᑕᑭᐏᒋ ᐃᓯᓭ ᐃᐍ ᑕᔑᑫᐏᓂᐠ ᑲᐱᑎᑫᑕᒧᒋᑲᑌᐠ ᒥᑲᓇ ᑫᐏᒋ ᐊᒍᓭᓂᐠ 
ᐊᓂᔑᓂᓂᐘᐠ ᒣᑿᐨ ᑲᐃᔑ ᐊᐸᒋᑐᐘᐨ ᐱᑿᑕᐦᑭᓂ ᐁᑿ ᐊᐸᒋᑕᐏᓇᐣ ᐃᐍᓂ ᐅᒋ ᐅᑕᓇᐠ ᐅᑐᑕᒧᓂᐘᐣ, ᐁᑿ ᐃᔑᐱᒪᑎᓱᐏᐣ 
ᑫᐃᔑ ᐱᒥᑐᒋᑲᑌᐠ ᐁᑿ ᑲᔦ ᒥᓄᓭᐏᓂᐠ᙮

ᑲᔭᓂ ᐊᔭᓂᐦᑯᓭᑭᐣ ᐸᑲᒥᐡᑲᑫᐏᓇᐣ
ᑲᔭᔭᓂᐦᑯᓭᑭᐣ ᐸᑲᒥᐡᑲᑫᐏᓇᐣ ᐃᓯᓭᐘᐣ ᒣᑿᐨ 
ᑲᑭᐸᑲᒥᐡᑲᑫᒪᑲᑭᐸᐣ ᑫᑯᐣ ᐃᒪ ᐅᒋ ᑕᔑᑫᐏᓂᐠ ᒥᑲᓇ 
ᐱᑎᑫᑕᒧᒋᑫᐏᓂᐠ ᐊᓂᐦᑯᓭ ᐸᑲᒥᐡᑲᑫᐏᐣ ᑯᑕᐠ ᐃᐍ ᐅᑕᓇᐠ, 
ᒣᑿᐨ, ᓇᐣᑕ ᑲᔭᓂᔑ ᐃᔑᓇᑿᐠ ᓂᑲᓂᐠ ᑐᑕᒧᐏᓇᐣ ᐃᒪ 
ᐃᓀᑫ ᐱᑿᑕᐦᑭᐠ᙮  ᐅᑵᓂᐘᐣ ᑐᑕᒧᐏᓇᐣ ᐊᔑᒋᓭᐘᐣ 
ᑯᑕᑭᔭᐣ ᒥᑲᓇᐏ ᐱᒧᒋᑫᐏᓇᐣ, ᒧᓇᐦᐃᑫᐏᓂᐠ ᐱᒧᒋᑫᐏᓇᐣ, 
ᒪᓇᑎᑵᐏᓇᐣ, ᒪᒪᑕᐘᐱᑯ ᐱᒪᐱᑫᐏᓯᒋᑫᐏᓇᐣ, 
ᐃᐡᑯᑌᐏᔭᐱᑫᐏᓇᐣ, ᐁᑿ ᑕᔑᑫᐏᓂᐠ ᐘᐍᓇᐦᒋᑫᐏᓇᐣ᙮ 
ᒣᑿᐨ ᑫᑯᓇᐣ ᑲᑐᒋᑲᑌᑭᐣ ᐯᔑᑿᐣ ᐃᒪ ᐃᓀᑫ ᓇᐣᑕ ᑲᔦ ᒪᔭᒼ 
ᐯᔑᑿᔦ ᐃᒣ ᑕᔑᑫᐏᓂᐠ ᑲᐃᔑ ᐱᑎᑫᒧᐠ ᒥᑲᓇ, ᑲᐃᔑᒪᒪᐤ 
ᐸᑲᒥᐡᑲᑫᒪᑲᑭᐣ ᑕᑭᐏᒋ ᐸᑲᒥᐡᑲᑫᒪᑲᐣ ᐊᓂᔑᓂᓂᐘᐠ 
ᒣᑿᐨ ᑲᔭᐸᒋᑐᐘᐨ ᐱᑿᑕᐦᑭᐣ ᐁᑿ ᐊᐸᒋᑕᐏᓇᐣ ᐃᐍᓂ 
ᐅᒋ ᐅᑕᓇᐠ ᐅᑐᑕᒧᓂᐘᐠ, ᑲᔦ ᑕᐡ ᐃᔑᐱᒪᑎᓱᐏᐣ 
ᐱᒥᓭᐠ ᐁᑿ ᒥᓄᓭᐏᓂᐠ ᑲᔦ᙮ ᑲᔭᓂ ᐸᐸᑲᒥᐡᑲᑫᒪᑲᑭᐣ ᐃᒪ 
ᑲᐏᒋ ᒪᒧᔕᑭᓂᑫᓇᓂᐘᐠ  ᐃᓀᑫ, ᑲᐃᔑᐱᒪᑎᓯᓇᓂᐘᐠ 
ᑲᑭᒋᓀᐣᑕᑿᐃᐣ ᐃᔕᐏᓂᐠ, ᑲᐃᔑ ᐱᑎᑫᑕᒧᒋᑫᓇᓂᐘᐠ, 
ᐊᐸᒋᑕᐏᓇᐣ ᑲᑕᑿᑭᐣ, ᐁᑿ ᑲᑕᔑᐏᑐᓇᓂᐘᐠ ᐱᑿᑕᐦᑭᐠ 
ᔕᐳᓂᑲᑌᐘᐣ ᓂᑲᓂᐠ ᒪᐘᑐ ᒣᒣᒋᑲᒋᑫᐏᓂᐠ ᐅᓴᒼ 
ᑲᔭᓂᐦᑯ ᐘᓇᒋᑫᓭᑭᐣ ᑐᑲᐣ ᐱᑎᑫᑕᒧᒋᑫᐏᐣ, ᐊᐏᔭᔑᔕᐠ 
ᑲᐃᔑᐸᐸᒥᐡᑲᐘᐨ, ᑲᓄᑕᑿᐠ, ᓇᐣᑕ ᐊᐦᑭ ᑲᑕᑿ ᐊᐘᔑᒣ 
ᑕᑭᐏᒋ ᐸᑲᒥᐡᑲᑫᒪᑲᐣ ᑫᑭᐤᒋ ᐃᓯᓭᑭᐸᐣ ᓇᑕᐍᐣᒋᑫᐏᐣ, 
ᐘᓂᐦᐃᑫᐏᐣ, ᓄᒋᑭᓄᔐᐍᐏᐣ, ᒪᒧᔕᑭᓂᑫᐏᐣ, , ᐸᐸᒥᐡᑲᐏᐣ, 
ᓇᐣᑕ ᐅᑕᓇᐠ ᐃᔑᐱᒪᑎᓱᐏᐣ ᑐᑕᒧᐏᓇᐣ᙮

ᑲᓂᐦᑕᑌᐣᑕᑿᐠ ᐃᐍ ᒪᔭᒼ ᑕᔑᑫᐏᓂᐠ ᐏᑕᒪᑫᐏᐣ, ᐃᐍ ᐁᐦᑕ ᒥᓯᐍ ᐱᑯ ᑲᐏᑐᒋᑲᑌᐠ ᐏᑕᒪᑫᓇᓂᐘᐣ᙮ 

ᑫᑲᓄᓇᐨ ᐑᐣᑕᒪᑫᐏᓇᐣ
ᑭᓇᐣᑐᒥᑯ ᐃᒪ ᒋᔕᔭᐣ ᐊᒁᐊᐦᑮᐣᐠ ᑕᔒᑫᐏᓂᐠ ᒦᑲᓇ 
ᑲᐱᒪᓄᑮᑕᒧᐘᐨ ᐊᓇᐲ ᐱᑯ ᐑᑲᑵᑌᔭᐣ ᑲᔦᒪ ᐑᐸᑭᑎᓇᒪᐣ 
ᐃᑭᑐᐏᐣ.

ᐲᐘᐱᑯᐣᐠ:  eaisinput@martenfallsaccessroad.ca

ᑭᑐᐏᓂᐠ: 1-800-764-9114

ᐲᐘᐱᐠ: eais.martenfallsaccessroad.ca

ᐊᐘᔑᒣ ᓇ ᑭᐑᑭᑫᐣᑕᐣ?
ᑭᐡᐱᐣ ᒋᑫᐣᑕᒧᐘᓀᐣ ᑭᔭᐱᐨ ᐁᐏᑭᑫᐣᑕᒪᐣ ᐅᐍ ᑲᑕᔑᒋᑲᑌᐠ, ᓇᐱᑲᓇᐘᐸᑕᐣ ᐃᐍ ᐏᑕᒪᑫᐏᐣ ᑲᑕᑿᐠ ᐃᒪ ᐊᔑᓂᑫᐏᓂᐠ 
ᐃᐡᑿᔭᐨ ᐱᑿᑕᐦᑭᐠ ᒣᒣᒋᑲᒋᑫᐏᓂᐠ/ᐸᑲᒥᐡᑲᑫᐏᓂᐠ ᐘᐸᒋᑫᐏᐣ᙮ 


